



SKK 8 PASQYRAT E RRJEDHËS SË KESHIT

SHËNIM SHPJEGUES 

Shënimet shpjeguese për Standardet e Kontabilitetit të Kosovës kanë për qëllim të japin njohuri shtesë mbi standardet dhe udhëzimet teknike sa i përket përdorimit dhe zbatimit të tyre. Në rast se ka divergjenca ndërmjet Shënimeve Shpjeguese dhe Standardeve, atëherë janë standardet ato që mbizotërojnë.

1.  Qëllimi primar i Pasqyrës së Rrjedhës së Keshit është që të japë informacion për pranimet e keshit si dhe pagesat në kesh të ndërmarrjes gjatë periudhës raportuese. Një qëllim dytësor është që të sigurohet qartësi e kuptimit e aktiviteteve investuese dhe financuese të ndërmarrjes. Në mënyrë specifike, pasqyra e rrjedhjes së parave duhet të ju ndihmojë investitorëve dhe kreditorëve që të vlerësojnë:

· Aftësinë e ndërmarrjes për të gjeneruar rrjedha pozitive të keshit në të ardhmen

· Aftësinë e ndërmarrjes për t’i kryer obligimet dhe për t’i paguar dividendat

· Arsyet për ndryshimet që ekzistojnë ndërmjet të ardhurave si dhe arkëtimeve dhe pagesave të keshit; dhe

· Aspektet e keshit si dhe jo të keshit për transaksionet investuese dhe financuese të ndërmarrjes

Prezentimi i Pasqyrave të rrjedhave të parave të gatshme 

2.  Pasqyra e rrjedhës së parave të gatshme duhet të raportojë rrjedhat e parave të gatshme gjatë periudhës së raportimit, të klasifikuara sipas:

· Aktiviteteve operative;

· Aktiviteteve investuese; dhe 

· Aktiviteteve financuese.

Aktivitetet operative 

3.   Vëllimi i rrjedhave të parave të gatshme të cilat dalin nga aktivitetet operative është treguesi kryesor i efektivitetit të organizatës për sa i përket mbledhjes së shumave të mjaftueshme të parave të gatshme për pagesën e huave, mbajtjen e mundësisë së operimit të një entiteti, pagesën e dividendave dhe për të bërë investime të reja pa pasur nevojë për burime të jashtme të financimit.

4.   Rrjedhat e parave të gatshme prej aktiviteteve operative kryesisht derivohen prej aktiviteteve kryesore të prodhimit të të hyrave të një entiteti. Shembuj të rrjedhave të parave të gatshme prej aktiviteteve operative përfshijnë::

	Rrjedhat hyrëse të parave të gatshme 
	Rrjedhat dalëse të parave të gatshme 

	Pranimet e parave të gatshme prej shitjeve të mallërave dhe kryerjes së shërbimeve 
	Pagesat në para të gatshme ndaj furnitorëve për mallëra dhe shërbime 

	Pranimet e parave të gatshme prej të drejtave të autorit (kompensimi për përdorimin e patentëve, të drejtat e kopjimit, etj.), tarifat, komisionet dhe të hyrat e tjera 
	Pagesat në para të gatshme ndaj punëtorëve dhe për shpenzimet e tjera 

	Zvogëlimi i stoqeve 
	Rritja e stoqeve 

	
	Pagesa e interesit 

	
	Pagesa e tatimeve 

	Rritja e detyrimeve kurente 
	Zvogëlimi i detyrimeve kurente 


Aktivitetet investuese 

5.    Shpalosja e veçantë e rrjedhave të parave të gatshme që dalin nga aktivitetet e investimit është e rëndësishme sepse rrjedhat e parave të gatshme përfaqësojnë masën deri ku janë bërë shpenzime për resurset e dedikuara për të gjeneruar  të ardhura dhe rrjedha të parave në të ardhmen (8.11). Shembuj të rrjedhave të parave të gatshme që dalin prej aktiviteteve investuese janë:

	Rrjedhat hyrëse të parave të gatshme 
	Rrjedhat dalëse të parave të gatshme 

	Pranimet e parave të gatshme prej shitjes së tokës, impianteve dhe pajimeve, pasurive të paprekshme dhe pasurive të tjera afatgjatë 
	Pagesat e parave të gatshme për të marrë tokë, impiante dhe pajime, pasuri të paprekshme dhe pasuri të tjera afatgjata, pagesat që kanë të bëjnë kostot me zhvillimet kapitale, dhe gjthashtu edhe për impiantet dhe pajimet vetë konstruktuese 

	Pranimet e parave të gatshme prej shitjeve të aksioneve apo të instrumenteve të tjera të borxhit të ndërmarrjes (të tjera prej pagesave për ato instrumente të klasifikuara si të mbajtura për shitje në përputhje me SKK 14 
	Pagesat e parave të gatshme për të marrë aksione apo instrumente të borxheve të ndërmarrjeve të tjera (të tjera prej pagesave për ato instrumente të klasifikuara si të mbajtura për shitje në përputhje me SKK 14)

	Pranimet e parave të gatshme prej kthimeve të parave prej avansesve dhe huave që u janë bërë entiteteve 
	Avanset e parave të gatshme dhe huave të bëra për entitetet e tjera 

	Pranimet e parave të gatshme prej dividendave dhe interesit në investime 
	


Aktivitetet financuese 

6.   Shpalosja e veçantë e rrjedhave të parave të gatshme që dalin nga aktivitetet financuese është e rëndësishme sepse ajo ndihmon në parashikimin e deklaratave për rrjedhat e parave të gatshme në të ardhmen nga furnizuesit e kapitalit për ndërmarrje (8.12). Aktivitetet financuese janë aktivitete që rezultojnë në ndryshime në madhësinë dhe përbërjen e raportimeve të një ndërmarrje përkitazi me kapitalin e ekuitetit dhe huazimet. Shembuj të rrjedhave të parave të gatshme që dalin prej aktiviteteve financiare janë:

	Rrjedhat hyrëse të parave të gatshme 
	Rrjedhat dalëse të parave të gatshme 

	Paratë e gatshme të ardhura nga lëshimi aksioneve 
	Pagesat e parave të gatshme për riblerjen e aksioneve të ndërmarrjes 

	Paratë e gatshme të ardhura prej lëshimit të dëftesave, bonave, hipotekave dhe huazimeve të tjera afatshkurtëra apo afatgjata 
	Kthimi i huave (të ndryshme nga interesi apo nga pagesat e kreditorëve që kanë të bëjnë me aktivitetet operative)

	
	Pagesa e dividendave për mbajtësit e aksioneve 

	
	Pagesat e parave të gatshme nga një lizing dhënës për redukimin e detyrimeve të vonuara që kanë të bëjnë me lizingun financiar 


Transaksionet që nuk janë në para të gatshme

7.   Transakcionet që nuk janë në para të gatshme që janë të natyrës financiare apo investuese nuk përfshihen në pasqyrën e rrjedhave të parave të gatshme. Ato përfshijnë përvetësimin e pasurive fikse me anë të kredive afatgjata apo të lizingjeve financiare, me shlyerjen e kontove të pagueshme në mënyra në para jo të gatshme, psh duke lëshuar dhe transferuar aksione shtesë për kreditorët, apo transfere ndërmjet një zëri që nuk është para e gatshme dhe një tjetri. 
Si shembuj, një kompani mund të përvetësojë tokë dhe ndërtesa duke marrë një hua nën një hipotekë afatgjatë, apo mund ti konvertojë bonat afatgjatë në stoqe të zakonshme. Këto transaksione paraqesin më tepër aktivitete të zakonshme të investimeve dhe finansimit, por nuk duhet të reflektohen në pasqyrën e parave të gatshme sepse ato nuk përfshijnë lëvizje në paratë e gatshme apo ekuivalentet e parave të gatshme të kompanisë. Në vend të tyre, transaksionet që nuk janë para të gatshme të tilla si këto duhet të shpalosen diku tjetër në pasqyrat financiare në një mënyrë e cila siguron të gjitha informatat relevante për këto aktivitete investuese dhe financuese (8.26). 

Metoda e prezantimit

8.    Ndërmarrja duhet t’i raportojë rrjedhat e parave nga aktivitetet operative duke përdorur metodën direkte. Kjo dmth, duke i shpalosur kategoritë më të mëdha të pranimeve bruto të parave të gatshme dhe pagesave bruto në para të gatshme (8.13). Informatat e tilla mund të merren nga regjistrat e kontabilitetit apo duke i korigjuar të ardhurat nga shitja, çmimin e shitjes, si dhe zëra të tjerë të pasqyrës së të ardhurave për:
a) Ndryshimet që kanë ndodhur në periudhën raportuese në balancet e stoqeve dhe të pranueshmeve dhe të pagueshmeve operative, dhe/ose;

b) Zërat jo para të gatshme, dhe/ose;

c) Zërat e tjerë që raportohen si rrjedha investuese apo financuese të parave të gatshme, siç janë të ardhurat nga interesi apo investimet. 
Raportimi në baza të netos 

9.   Çdo entitet duhet të raportojë ndarazi kategoritë e mëdha të pranimeve të parave të gatshme bruto dhe pagesat e parave të gatshme bruto, përveç në situatën e përshkruar më poshtë, kur rrjedhat e parave të gatshme të raportohen në baza të netos (8.17). Raportimi në baza të netos do të thotë raportim vetëm në ndryshimin e llogaritur ndërmjet pranimeve të parave të gatshme dhe pagesave të parave të gatshme.

10.   Rrjedhat e parave të gatshme që rezultojnë prej aktiviteteve të operimeve, investimeve dhe të financave raportohen në baza të netos nëse ato janë pranime apo pagesa të parave të gatshme (8.17):

a)  në emër të konsumatorëve, si në rastin kur rrjedhat e parave të gatshme i reflektojnë aktivitetet e klientëve për më tepër se sa ato të entitetit. Për shembull pranimet dhe pagesat e balanceve të klientëve në një konto depozitore me rastin e kërkimit në konton depozitore të një banke, apo qiratë e mbledhura në emër të, dhe të paguara pronarëve të pronës;

b)  për zërat në të cilët kthimi i parave është i shpejtë, shumat janë të mëdha, dhe afatet janë të shkurtëra. Për shembull, blerja dhe shitja e e investimeve të afateve shumë të shkurtra, dhe huazimeve të tjera afatshkurta të cilat e kanë afatin e mbushjes tre muaj apo më pak.

Ilustrim i përgatitjes së Pasqyrës së Rrjedhës së Parave të gatshme 

11.   Në vijim është një ilustrim i përgatitjes së pasqyrës së rrjedhës së parave të gatshme duke u bazuar në pasqyrën e bilancit, pasqyrën e të ardhurave dhe informacionet shtesë nga transaksionet e dhëna:

	Pasqyra e Bilancit 

Me 31 dhjetor, XXX1

	Kompania A

	
	31/12/X0
	31/12/X1
	Ndryshimi
	

	Pasuritë 
	
	
	
	

	Pasuritë kurente:
	
	
	
	

	Paratë e gatshme 
	15,000
	46,000
	31,000
	Rritja 

	Kontot e pranueshme 
	55,000
	47,000
	-8,000
	Zvogëlimi 

	Stoqet 
	110,000
	144,000
	34,000
	Rritja 

	Shpenzimet e parapaguara 
	5,000
	1,000
	-4,000
	Zvogëlimi 

	Pasuritë kurente gjithsejtë 
	185,000
	238,000
	53,000
	

	Investimet financiare 
	127,000
	115,000
	-12,000
	Zvogëlimi

	Pasuritë fikse 
	505,000
	715,000
	210,000
	Rritja

	Amortizimi i mbledhur 
	-68,000
	-103,000
	-35,000
	Rritja

	Pasuritë fikse gjithsejtë
	437,000
	612,000
	175,000
	

	Pasuritë gjithsejtë
	749,000
	965,000
	216,000
	

	
	
	
	
	

	Detyrimet 
	
	
	
	

	Detyrimet kurente: 
	
	
	
	

	Kontot e pagueshme 
	43,000
	50,000
	7,000
	Rritja

	Detyrimet e mbledhura  
	9,000
	12,000
	3,000
	Rritja

	Tatimet e pagueshme 
	5,000
	3,000
	-2,000
	Zvogëlimi

	Detyrimet kurente gjithsejtë
	57,000
	65,000
	8,000
	

	Detyrimet afatgjatë: 
	
	
	
	

	Bonat e pagueshëm 
	245,000
	295,000
	50,000
	Rritja

	Detyrimet gjithsejtë
	302,000
	360,000
	58,000
	

	Ekuiteti:
	
	
	
	

	Aksionet e zakonshme, 5 euro për vlerë 
	200,000
	276,000
	76,000
	Rritja

	Të paguara për kapitalin në tepricë të vlerës së aksionit me rastin e lëshimit 
	115,000
	189,000
	74,000
	Increase 

	Fitimet e mbajtura 
	132,000
	140,000
	8,000
	Rritja 

	Ekuiteti gjithsejtë 
	447,000
	60,500
	158,000
	

	Detyrimet dhe ekuiteti gjithsejtë
	749,000
	965,000
	216,000
	


	Pasqyra e të ardhurave 

	Për fundin e vitit më 31 dhjetor, XXX1

	Kompania A

	Shitjet neto
	698,000
	

	Kostot e mallërave të shitura 
	520,000
	

	Bruto margjina
	
	178,000

	Shpenzimet operative (duke përfshirë amortizimin e pasurive fikse 37,000 euro)
	147,000
	

	Fitimi prej aktiviteteve të zakonshme 
	 
	 31,000

	Të ardhurat dhe shpenzimet e tjera prej aktiviteteve jo operative:
	
	

	Shpenzimet e interesit 
	23,000
	

	Të ardhurat e interesit 
	   6,000
	

	Fitimi me rastin e shitjes së letra me vlerë 
	12,000
	

	Humbja në shitje të pasurive fikse 
	  3,000
	

	Të ardhurat dhe shpenzimet e tjera gjithsejtë 
	 
	  (8,000)

	Fitmi para tatimeve 
	
	 23,000

	Tatimet në të ardhura 
	
	   7,000

	Fitimi neto 
	
	 16,000


12.    Transaksionet e tjera në vijim, që nuk kanë të bëjnë me aktivitetet operative të cilat kanë ndodhur gjatë periudhës raportuese:

1. Sigurimet e blera për një shumë totale prej 78,000 € 

2. Sigurimet e shitura për një shumë prej 102,000 €.  Vlera e librit për ato sigurime ka qenë 90,000.

3. Pasuritë fikse të blera në shumë prej 120,000 €.

4. Pasuritë fikse të shitura për 5,000 €.  Kostoja fillestare ishte 10,000 €, amortizimi i mbledhur gjithsej ka qenë 2,000.

5. Lëshuar 100,000 € prej bonave në një këmbim të parave jo të gatshme për pasuritë fikse.

6. U ripaguan 50,000 € të bonave me rastin e përmbushjes së afatit. 

7. U lëshuan 15,200 € aksione të  5 € vlerave të dhëna (nominale) aksione të zakonshme për 150,000 €.

8. Dividendat e paguara në shumën prej 8,000 €.

Përcaktimi i rrjedhave të parave të gatshme prej aktiviteteve operative duke përdorur metodën e drejtpërdrejtë 

13.   Pasqyra e të ardhurave nuk i paraqet rrjedhat hyrëse të parave të gatshme dhe rrjedhat dalëse të parave të gatshme sepse përgatitet në pajtim me konceptin akrual. Sipas kontabilitetit akrual, të ardhurat njihen atëherë kur ato merren, pavarësisht prej rrjedhave hyrëse të parave të gatshme, dhe shpenzimet njihen kur të ndodhin, pavarësisht se a është bërë pagesa.

14.    Që të identifikohen rrjedhat e parave të gatshme prej aktiviteteve operative është e nevojshme që të konvertojmë zërat në pasqyrën e të ardhurave prej parimit akrual në parimin me para të gatshme. Këto zëra të llogaritur i njohin të ardhurat vetëm kur ato të jenë pranuar në para të gatshme, dhe shpenzimet njihen vetëm kur të bëhen pagesat.

1. Pranimet e parave të gatshme prej shitjeve 

Pranimet e parave të gatshme prej shitjeve pasqyrohen me formulën në vijim:

	Pranimet e parave të gatshme prej shitjeve
	
	Shitjet (prej pasqyrës së të ardhurave)
	
	+ Zvogëlimi në kontot e pranueshme 

apo 

- Rritjet në kontot e arkëtueshme 


Duke iu referuar pasqyrave të bilancit dhe pasqyrës së të ardhurave për kompaninë A, shënoni se shitjet ishin 698,000 € dhe se kontot e pranueshme janë zvogëluar për 8,000 €. Kështu që, paratë e gatshme prej shitjeve janë 698,000€ + 8,000€ = 706,000€
2. Pranimet e parave të gatshme prej interesit dhe dividendave 

Pranimet e parave të gatshme prej interesit dhe dividendave klasifikohen si rrjedha të parasë së gatshme prej aktiviteteve investuese, sepse ato përfshihen në fitimin neto dhe përkufizimin e humbjes.

Duke u bazuar në pasqyën e të ardhurave, të ardhurat e interesit janë 6,000€. Pasi që në pasqyrën e fundit të bilancit nuk është treguar interes i pranueshëm, 6,000€ është shuma e interesit të pranuar në para të gatshme.

3. Pagesat e parave të gatshme për blerjet 

Shuma e pagesave të parave të gatshme llogaritet në bazë të formulës në vijim:

	Pagesat e parave të gatshme për blerjet 
	=
	Kostoja e mallërave të shitura (pasyra e të ardhurave) 
	+

-
	Rritja në stoqe 

apo 

zvogëimi në stoqe (pasqyra e bilancit) 
	+

-
	Zvogëlimi në kontot e pagueshme 

apo 

Rritja në kontot e pagueshme 

(pasqyra e bilancit)


Duke u bazuar në pasqyrat financiare, kostoja e mallrave të shitura është 520,000€, stoqet janë rritur për 34,000€,  dhe kontot e pagueshme janë rritur për 7,000€. Kështu, pagesat në para të gatshme për  blerjet janë:

520,000€ + 34,000€ - 7,000€ = 547,000€
4. Pagesat në para të gatshme për shpenzimet operative 

Pagesat në para të gatshme për shpenzimet operative llogariten duke përdorur formulën në vijim:

	Pagesat në para të gatshme për shpenzimet operative 
	=
	Shpenzimet operative (pasqyra e të ardhurave)
	+

-
	Rritja në shpenzimet e parapaguara apo 

Zvogëlimi në shpenzimet e parapaguara 

(pasyrae bilancit)
	+

-
	Zvogëlimi në detyrimet kurente dhe të mbledhura apo rritja në detyrimet e mbledhura dhe detyrimet e tjera kurente 

(pasqyra e bilancit)
	-
	Amortizimi dhe shpenzimet e tjera që nuk janë para të gatshme 

(pasqyra e të ardhurave)


Sipas pasqyrës së të ardhurave, shpenzimet operative (duke përfshirë amortizimin e 37,000) ishin 147,000;  në pasqyrën e bilancit shpenzimet e parapaguara u zvogëluan për 4,000; dhe detyrimet e mbledhura u rritën për 3,000. Pagesat në para të gatshme për shpenzimet operative janë:

103,000  = 147,000  - 4,000  - 3,000  - 37,000 

5. Pagesat në para të gatshme për interesin 

Pagesat në para të gatshme klasifikohen si aktivitete operative. Duke u bazuar në pasqyrën e të ardhurave, pagesat e interesit janë 23,000. Pasi që në pasqyrën e fundit të bilancit nuk është treguar interesi i pagueshëm, 23,000€ është shuma e interesit e paguar në kesh. 
6. Pagesat në para të gatshme për tatimet në të ardhura 

Shuma e pagesave në para të gatshme për tatimet në të ardhura llogaritet duke u bazuar në formulën në vijim:

	Pagesat në para të gatshme për tatime në të ardhura 
	=
	Tatimet  në të ardhura 

(pasqyra e të ardhurave)
	+

-
	Zvogëlimi në tatimet në të ardhura 

apo 

rritja në tatimet e pagueshme në ardhura (pasqyra e bilancit)


Sipas pasqyrës së të ardhurave, tatimet në të ardhura për periudhën raportuese ishin 7,000€, dhe sipas pasqyrës së bilancit, tatimet e pagueshme në të ardhura janë zvogëluar për 2,000€. Pagesat në para të gatshme për tatimet në të ardhura llogariten me sa vijon: 7,000€ + 2,000€ = 9,000€
Rrjedhat e parave që shkaktohen nga tatimet në të ardhura duhet të shpalosen ndaras dhe të klasifikohen si rrjedha të parave nga aktivitetet operuese, përveç nëse ato mund të identifikohen në mënyrë specifike me aktivitetet financuese apo investuese (8.25). 

Përcaktimi i rrjedhave të parave të gatshme prej aktiviteteve investuese 

15.   Aktivitetet investuese zakonisht pasqyrohen në pasqyrën e bilancit, seksionin “Pasuritë Afatgjata”. Transaksionet që ndikojnë në investimet afatshkurtëra pasqyrohen në seksionin “Pasuritë kurrente”. Fitimet dhe humbjet prej shitjes së sigurimeve dhe pasurive fikse pasqyrohen në pasqyrën e të ardhurave. Jo të gjitha informacionet që nevojiten për t’i llogaritur rrjedhat e parave nga aktivitetet investuese mund të gjenden drejtpërdrejt në pasqyrën e të ardhurave dhe pasqyrën e bilancit, por ato mund të gjenden në listën e transaksioneve tjera që nuk kanë të bëjnë me aktivitetet e zakonshme.

1. Investimet 

Informacionet shtesë për transaksionet e tjera që nuk kanë të bëjnë me aktivitetet e zakonshme tregojnë që gjatë periudhës raportuese Kompania A ka blerë sigurime në shumë prej 78,000€. Kjo ishtë një rrjedhë dalëse e parave të gatshme. Kompania A shiti letra me vlerë që kushtuan 90,000€ për 102,000€, që rezultoi në një rrjedhë hyrëse të parave të gatshme prej 102,000€.

Zvogëlimi prej 12,000€  i paraqitur në pasqyrën e bilancit nën "Investimet financiare ", mund të kuptohet me sa vijon:

Investimet financiare 

	Bilanci fillestar 

Blerjet 

Shitjet 

Bilanci përfundimtar 
	127,000 

  78,000 

  90,000

115,000 


2. Pasuritë fikse 

Në rastin e pasurive fikse, është e domosdoshme që të analizohet që të dyja kontot e pasurive si dhe kontot e amortizimeve të mbledhura përkatëse. Tre zëra të renditur në orarë të transaksioneve të tjera kanë ndikim në pasuritë fikse:

· Blerja e pasurive fikse në shumën prej 120,000€ rezulton në rrjedha dalëse të parave të gatshme 

· Shitja e një pasurie fikse që kushtoi 10,000€ me amortizimin e mbledhur prej 2,000€ për 5,000€ rezultoi në rrjedha hyrëse të parave të gatshme prej 5,000€.

· Lëshimi i 100,000€ bonave në një këmbim që nuk ishte në para të gatshme për pasuri fikse:  Edhe pse ky transaksion nuk përfshin një rrjedhë hyrëse apo dalëse të parave të gatshme, është një transaksion i dukshëm që përfshin një aktivitet investues (blerjen e pasurive fikse) dhe një aktivitet financues (lëshimi i bonave të pagueshëm). Ky transaksion shpaloset në shënimet e pasqyrave financiare (8.26).
Rritjet prej 210,000€ dhe 35,000€ janë të paraqitura në pasqyrën e bilancit nën “Pasuritë fikse” dhe "Amortizimi i mbledhur” mund të kuptohet me sa vijon:

Pasuritë fikse 

	Bilanci fillestar

Blerjet

Blerjet me para jo të gatshme

Shitjet

Bilanci përfundues
	505,000 

120,000 

100,000 

-10,000 

715,000


Amortizimi i mbledhur 

	Bilanci fillestar

Shpenzimet e amortizimit 

Amortizmi i mbledhur në pasurinë e shitur

Bilanci përfundues
	  -68,000 

  -37,000 

     2,000 

-103,000 


Përcaktimi i rrjedhave të parave të gatshme prej aktiviteteve financiare

16.   Ky seksion i pasqyrës së rrjedhës së parave të gatshme përfshin rrjedhat e parave të gatshme që kanë të bëjnë me detyrimet afatgjatë dhe të kontove të ekuitetit të aksion mbajtësve, si edhe informacionet mbi dividendat që janë paguar.

1.  Bonat e pagueshme

Pasqyra e bilancit tregon që bonat e pagueshëm janë rritur për 50,000€. Kjo konto ndikohet nga transaksionet 5 dhe 6 prej orarit të transaksioneve të tjera:

· Lëshimi i bonave në një këmbim jo me para të gatshme për pasuri fikse; 

· Kthimi i 50,000€ në bona me rastin e përmbushjes së afatit në një rrjedhë dalëse të parave të gatshme.

Rritja prej 50,000€ në pasqyrën e bilancit nën "Bonat e pagueshëm" mund të kuptohet me sa vijon:

Bonat e pagueshëm 

	Bilanci fillestar

Lëshimi jo me para të gatshme

Kthimi i parave 

Bilanci përfundues
	245,000 

100,000 

-50,000 

295,000 


2.  Aksionet e zakonshme 

Sipas pasqyrës së bilancit, gjatë periudhës raportuese kontoja "Aksionet e zakonshme" është rritur për 76,000€, dhe "Ndryshimi në mes të vlerës së kapitalit të paguar dhe vlerës nominale” për 74,000€. Këto ndryshime janë shpjeguar me transaksionin 7 nga skema e transaksioneve të tjera, në të cilat Kompania A lëshoi 15,200 aksionet e stoqeve në vlerën nominale prej 5€ dhe i shiti ato për 150,000€.  Kjo i përgjigjet ndryshimeve në kontot e ekuitetit në pasqyrën e bilancit: (150,000€ =76,000€ + 74,000€)

3. Fitimet e mbajtura 

Një rritje prej 8,000€ pasqyrohet në pasqyrën e bilancit nën "Fitimet e mbajtura ". Ky ndryshim është rezultat i dy faktorëve: fitimi neto prej 16,000€, i gjetur në pasqyrën e të ardhurave, dhe pagesat e dividendave prej 8,000€, për transaksionin 8 nga skema e transaksioneve të tjera.

Pagesa e dividendave pasqyrohet në pasqyrën e rrjedhës së parave të gatshme si një rrjedhë dalëse e parave të gatshme prej 8,000€. Marrëdhëniet ndërmjet pasqyrës së bilancit, dhe pasqyrës së rrjedhës së parave të gatshme që kanë të bëjnë me konton e "Fitimeve të mbajtura" mund të demonstrohen me sa vijon:

Fitimet e mbajtura 

	Bilanci fillestar 

Të ardhurat neto

Dividendat

Bilanci përfundues
	132,000

  16,000 

   -8,000 

140,000 




Kompania A

Pasqyra e rrjedhës së parave të gatshme

Për vitin që përfundon me 31 dhjetor, XXX1

	Rrjedhat e parave të gatshme prej aktiviteteve operative 
	
	

	Rrjedhat hyrëse të parave të gatshme:
	
	

	Shitjet
	706,000
	

	Pranimet gjithsej
	
	706,000

	Rrjedhat dalëse:
	
	

	Pagesat në para të gatshme për blerje
	547,000
	

	Shpenzimet operative
	103,000
	

	Interesi i paguar
	  23,000
	

	Tatimet në të ardhura
	    9,000
	

	Rrjedhat dalëse të parave të gatshme
	
	682,000

	Rrjedhat neto të parave të gatshme prej aktiviteteve operative
	
	  24,000

	Rrjedhat e parave të gatshme prej aktiviteteve investuese
	
	

	Interesi dhe dividenda
	    6,000
	

	Blerja e letrave me vlerë
	 -78,000
	

	Shitja e letrave me vlerë
	102,000
	

	Blerja e pasurive fikse
	-120,000
	

	Shitja e pasurive fikse
	    5,000
	

	Rrjedhat neto të parave të gatshme prej aktiviteteve investuese
	
	 -85,000

	Rrjedhat e parave të gatshme prej aktiviteteve financiare
	
	

	Kthimi i parave për bona
	 -50,000
	

	Lëshimi i aksioneve të zakonshme 
	150,000
	

	Dividendat e paguara 
	  -8,000
	

	Rrjedhat neto të parave të gatshme prej aktiviteteve financiare
	
	  92,000

	Rritja (zvogëlimi) neto në paratë e gatshme
	
	  31,000

	Paratë e gatshme në fillim të vitit 
	
	  15,000

	Paratë e gatshme në fund të vitit 
	
	  46,000


Analizë
17.    Ndërmarrja ka prodhuar rrjedhë neto të parave të gatshme prej 24,000€ nga aktivitetet operuese dhe 92,000€ nga aktivitetet financuese por i ka shfrytëzuar rrjedhat e parave të gatshme prej 85,000€ në aktivitete investuese. Duke u kthyer në paragrafin 8.7, shuma e rrjedhave të parave të gatshme që shkaktohet nga aktivitetet operuese (24,000€) nuk ka prodhuar rrjedhë të mjaftueshme të parave për të kthyer huanë (50,000€), dhe për të bërë investime të reja (shuma neto prej 96,000€) pa pasur nevojë për mbështetje nga burimet e jashtme të financimit (150,000€).

Rrjedhat e parave në valutë të huaj

18.     Rrjedhat e parave që shkaktohen nga transaksionet në valutë të huaj duhet të regjistrohen në valutën raportuese të ndërmarrjes, duke përdorur shkallën e shkëmbimit të datës kur ka ndodhur rrjedha e parave të gatshme (8.19). Rrjedhat e parave të gatshme në valutë të huaj raportohen në një mënyrë që është konsistente me SKK 11, Efekti i ndryshimeve në shkallët e shkëmbimit të valutës, i cili lejon shfrytëzimin e një shkalle të shkëmbimit, për shembull një shkallë mesatare të ponderuar, që është përafërsisht sa shkalla aktuale e shkëmbimit (8.20)

Humbjet dhe fitimet e parealizuara

19.    Humbjet dhe fitimet e parealizuara që shkaktohen nga ndryshimet në shkëmbimin e valutës së huaj nuk janë rrjedha të parave (8.21). Megjithatë, efektet e shkëmbimit të valutës në paratë e gatshme apo ekuivalentet e parave të gatshme që janë të mbajtura apo duhet të paguhen në valutë të huaj raportohen në pasqyrën e rrjedhjes së parave të gatshme në mënyrë që të kompensohen paratë e gatshme dhe ekuivalentet e tyre në fillim dhe në fund të periudhës. Kjo shumë paraqitet veçmas prej rrjedhjes së parave të gatshme nga aktivitetet operuese, investuese dhe financuese dhe përfshin ndryshimin, nëse ka ndryshim, me rastin kur ato rrjedha të parave do të ishin raportuar në fund të shkallës së shkëmbimit të periudhës.

Zërat e pazakonshëm

20.   Rrjedhat  e parave të gatshme e shoqëruar me zërat e pazakonshëm duhet të klasifikohen si e shkaktuar nga aktivitetet operuese, financuese, ose investuese, përkatësisht, si dhe të shpalosen veçmas (8.22). Kjo do të ju mundësojë përdoruesve që ta kuptojnë natyrën e tyre dhe efektin që ato kanë në rrjedhat e parave të gatshme të ndërmarrjes në të tashmen dhe në të ardhmen, si dhe paraqet një shtesë  për shpalosjet e veçanta të natyrës dhe sasisë së zërave të pazakonshëm që kërkohen në SKK 5, Fitimi apo Humbja Neto për Periudhën, Gabimet Fundamentale dhe Ndryshimet në Politikat e Kontabilitetit.

